
Inatsisartut Suleriaasianni § 37 naapertorlugu Naalakkersuisunut apeqqut imaattoq  matumuuna 

saqqummiuppara: 

 

Naalakkersuisunut apeqqut ilassinninnermut kontop atorneqarnera pillugu:  
 
1. Naalakkersuisunut ilaasortat tamarmik ilassinninnermut kontoqartinneqarput. Demokmraatini 
apeqquteqarnitsigut kissaatigaarput paasissallugu, aningaasartuutinut sunut konto taanna 
atorneqartarnersoq. Naalakkersuisut tamanna tunngavigalugu qinnuigineqarput tamakkiisumik 
immikkoortiterluakkamillu allattorsimaffimmik nassiusseqqullugit, ersersillugu Naalakkersuisut 
ivertinneqarmatali Naalakkersuisunut ilaasortat ataasiakkaat ilassinninnermut kontomik qanoq 
atuisimanerat. Allattorsimaffimmi erseqqissumik takuneqarsinnaassaaq, aningaasartuutit ataasiakkaat 
sunut atorneqarsimanersut. Nereqatigiittoqarsimappat assigisaannilu peqataasut qassiusimaneri 
kikkuunerilu ilannguteqquneqarput. 
(Inatsisartunut ilaasortaq Andreas Uldum, Demokraatit) 
 
Tunngavilersuut: 
Ingerlaannaq oqaatigilara; Naalakkersuisuni ilaasortat soorunami ilassinninnermut 
kontoqartinneqassapput, nunarput sinniisuuffiginiassammassuk. Taamaattariaqarluinnarpoq. 
 
Taamatulli oqareerlunga Demokraatini isumarput naapertorlugu pingaaruteqarluinnarpoq innuttaasut 
tamakkiisumik ilisimassammassuk aningaasat ilassinninnermut kontomiittut qanoq sumut 
atorneqartarnersut. Tamatumunnga pissutaavoq assersuutit oqaluttuarisaanitta ingerlanerani 
saqqummertarsimasut, tassami Siumup Naalakkersuisunut ilaasortaatitaasa ilassinninnermut kontomiittut 
aningaasat siunertaanngilluinnartunut atortarsimammatigit.  
 
Ilanngullara maannakkut Naalakkersuisuusut paasisimanngilluinnaqqissaarmassuk Naalakkersuisut 
aningaasartuutini sorliit akilertussaaneraat aammalu partip Siumup aningaasartuutit sorliit akilissaneraat. 
Tamatta takuarput Naalakkersuisut akilermatigit, Naalakkersuisuni ilaasortat Siumup Maniitsumut 
ataatsimeersuariarnerani angalanerat, naak tamanna partiimut atatillugu pigaluartoq.  
 
Demokraatini tamanna tunngavigalugu pissutissaqarpugut ernumatigissallugu, Naalakkersuisut 
paasisimanavianngikkaat ilassinninnermut kontomiittut aningaasat sumut atorneqassanersut taamaattumik 
pisariaqartissimavarput paasiniassallugu tamanna. 
 
Apeqqutit akeqquneqarput ullut sulliviit naliginnaat qulit iluanni.  
 
 


